
Улсын Их Хурлын 2020 оны 52 дугаар тогтоолоор батлагдсан “Алсын хараа- 
2050” Монгол Улсын урт хугацааны хөгжлийн бодлогын хүрээнд 2021-2030 онд 
хэрэгжүүлэх үйл ажиллагааны 4.2.24-т “Геологийн судалгааны ажлыг эрчимжүүлж 
дунд, урт хугацаанд эдийн засгийн өсөлтийг хангах, эрдэс баялгийн нөөцийг 
нэмэгдүүлнэ” гэж, 2021 оны “Шинэ сэргээлтийн бодлого батлах тухай” 106 дугаар 
тогтоолын Аж үйлдвэржилтийн сэргэлтийн 3.1-т “Ашигт малтмалын тусгай 
зөвшөөрөл олголтыг бүрэн цахимжуулж, өртөг зардлыг бууруулан хөрөнгө 
оруулалт шингэсэн уул уурхайн бүтээгдэхүүний хэмжээг дээшлүүлэн эрдэс 
баялгийн баталгаат нөөцийг арвижуулна” гэж заасан. 

Ашигт малтмалын тухай хуулийн 10 дугаар зүйлийн 10.1.2-д заасан Ашигт 
малтмалын тусгай зөвшөөрөл олгох сонгон шалгаруулалтын журмаар хайгуулын 
тусгай зөвшөөрөл олгож байна. Монгол Улсын хэмжээнд 2018-2025 онуудад 5.7 
сая га талбайд хамаарах 1106 хайгуулын тусгай зөвшөөрөл олгох сонгон 
шалгаруулалт зарлаж, 2.7 сая га талбай бүхий 589 хайгуулын тусгай зөвшөөрөл 
олгосон. Нийт сонгон шалгаруулалтын амжилттай болсон хувь тусгай 
зөвшөөрлийн тоогоор 53.2%, талбайн хэмжээгээр 47.4% байна. 

 
Мөн зарим аж ахуйн нэгжүүд сонгон шалгаруулалтын талбайд өндөр үнийн 

санал ирүүлсэн боловч үнийн саналын зөрүүг төлөөгүйн улмаас сонгон 
шалгаруулалт хүчингүй болж байна. Ашигт малтмалын тусгай зөвшөөрөл олгох 
сонгон шалгаруулалтын үйл ажиллагааг 2022 оноос бүрэн цахим хэлбэрт 
шилжүүлсэн бөгөөд нийт 313 талбайн цахим сонгон шалгаруулалтын явцад 87 
талбайд өндөр үнийн санал ирүүлэн, холбогдох төлбөрийг төлөлгүй сонгон 
шалгаруулалт амжилтгүй болгосон. 

Энэ нь ашигт малтмалын орд нээгдэх боломж бүхий зарим талбайн 
хайгуулын тусгай зөвшөөрөл олгох сонгон шалгаруулалтыг зохион 
байгуулалттайгаар амжилтгүй болгож, тухайн талбайг зарлах хугацааг 
хойшлуулдаг гэх салбарынхны дунд хардлага үүсгээд байна. 

Ашигт малтмалын тухай хуулийн 20 дугаар зүйлийн 20.5.6-д заасны дагуу 
сонгон шалгаруулалтад шалгарсан боловч мэдэгдэлд заасан төлбөрийг төлөөгүй 
оролцогчийн босго үнийг буцаан олгохгүй байгаа боловч тус асуудлыг хязгаарлаж 
чадахгүй байна. 

Ашигт малтмалын хайгуулын 1 тусгай зөвшөөрлийн талбайг бэлтгэх, сонгон 
шалгаруулалт зохион байгуулах цалингийн зардал 933,886 төгрөг, Ашигт 
малтмалын тухай хуулийн дагуу хяналт шалгалт хийх зардал 4,036,250 төгрөг, 
төрийн бусад байгууллагаас тусгай зөвшөөрлийн үйл ажиллагааг хянахтай 
холбогдох зардал ойролцоогоор 10,290,272-30,940,272 төгрөг зарцуулахаар 
байна. 

Хайгуулын талбайн хэмжээ багаас шалтгаалан босго үнэ 1-10 сая төгрөгөөр 
хайгуулын тусгай зөвшөөрөл авсан тохиолдлууд ихээр гарсан тул төрийн 
байгууллагаас гарах зардлыг харгалзан босго үнийн доод хязгаарыг тогтоох 
зайлшгүй шаардлага үүсээд байна.    

Монгол Улсын хэмжээнд 2025 онд олгосон нийт хайгуулын тусгай 
зөвшөөрлийн 33% гадаадын хөрөнгө оруулалттай аж ахуйн нэгжүүд байна. Мөн 



өндөр үнийн санал ирүүлэн сонгон шалгаруулалтад шалгарсан аж ахуйн 
нэгжүүдийн 50 орчим хувь нь гадаадын хөрөнгө оруулалттай болон хамтарсан аж 
ахуйн нэгжүүд байгаа нь салбарын болон дотоодын аж ахуйн нэгжүүдэд хайгуулын 
тусгай зөвшөөрөл олгоход дэмжлэг үзүүлэх шаардлагатайг харуулж байна. 

Аж үйлдвэр эрдэс баялгийн яамнаас Захиргааны ерөнхий хуулийн 62 дугаар 
зүйлд заасны дагуу журмын төслийн хэлэлцүүлгийг 2026 оны 02 дугаар сарын 12-
ны  өдрийн 14 цагт Засгийн газрын 2 дугаар байранд зохион байгуулсан. 
Хэлэлцүүлэгт Монголын геологийн холбоодын нэгдсэн зөвлөл, Монголын 
геологийн холбоо, Монголын үйлдвэрлэлийн геологичдын холбоо,  Монголын уул 
уурхайн үндэсний ассоциаци, Уул уурхайн мэргэжлийн холбоодын зөвлөл болон 
геологи, уул уурхайн  салбарт үйл ажиллагаа явуулдаг аж ахуйн нэгжүүдийн 
төлөөлөл оролцсон бөгөөд дотоодын хүний нөөцийг тогтвортой ажиллуулдаг аж 
ахуйн нэгжүүдээ дэмжиж үнэлгээний харьцаанд өөрчлөлт оруулах санал ихээхэн 
дурдагдсанаас гадна ашиглалтын тусгай зөвшөөрөл олгох сонгон шалгаруулалтыг 
зарлах хуулийн зохицуулатын дагуу журамд тусгах шаардлатай байгааг 
хэлэлцүүлэгт оролцогсдын ихэнх нь гаргаж байсан болно. 

Дээрх асуудлуудыг шийдвэрлэх зорилгоор ашигт малтмалын тусгай 
зөвшөөрөл олгох сонгон шалгаруулалтын журамд дараах нэмэлт,  өөрчлөлтүүдийг 
оруулж байна. Үүнд: 

1. Хайгуулын тусгай зөвшөөрөл олгох сонгон шалгаруулалтад шалгарсан 
оролцогч үнийн саналын зөрүүг төлөөгүйн улмаас сонгон шалгаруулалт 
амжилтгүй болсон талбайг шинээр зарлагдах сонгон шалгаруулалтын 
урилгад дахин нийтлэх, хүсэлт ирүүлэх хугацааг 14 хоног болгосон; 

2. Монгол Улсад тогтвортой үйл ажиллагаа явуулж буй татвар төлөгч аж 
ахуйн нэгжүүдийг дэмжих зорилгоор тухайн аж ахуйн нэгжийн насжилт 
болон татварын тайлан илгээсэн байдлаар техникийн саналд үнэлгээ 
өгөх зохицуулалтыг шинээр бий болгосон. 

3. Сонгон шалгаруулалтын техникийн болон үнийн саналын онооны 
харьцааг 50/50 болгон нэмэгдүүлсэн. 

4. Босго үнийн доод хязгаарыг тогтоосон. 

5. Ашиглалтын тусгай зөвшөөрөл олгох сонгон шалгаруулалтыг зарлахар 
нэмж оруулсан.   

Журамд нэмэлт, өөрчлөлтийн зохицуулалт орсноор сонгон шалгаруулалтын 
талбайд өндөр үнийн санал ирүүлэн шалгарсан этгээд зөрүүг төлөхгүй байх, 
тодорхойгүй хугацаагаар хойшлуулдаг асуудлыг шийдвэрлэх боломжтой юм. 

АЖ ҮЙЛДВЭР, ЭРДЭС БАЯЛГИЙН  
САЙДЫН ТУШААЛ 

 
  
2026 оны ... дугаар    Дугаар ...   Улаанбаатар хот 
сарын ...-ны өдөр      

 
 

Сонгон шалгаруулалтын журамд нэмэлт,  
өөрчлөлт оруулах тухай 

 
Монгол Улсын Засгийн газрын тухай хуулийн 24 дүгээр зүйлийн 2 дахь 

хэсэг, Монгол Улсын Яамны эрх зүйн байдлын тухай хуулийн 8 дугаар зүйлийн 8.5 
дахь хэсэг, Ашигт малтмалын тухай хуулийн 10 дугаар зүйлийн 10.1.2 дахь заалт, 
10.2 дахь хэсэг, 24 дүгээр зүйлийн 24.2 дахь хэсгийг тус тус үндэслэн ТУШААХ НЬ: 

 
1. Аж үйлдвэр, эрдэс баялгийн сайдын 2024 оны 12 дугаар сарын 27-ны 

өдрийн А/102 дугаар тушаалын хавсралтаар баталсан “Сонгон шалгаруулалтын 
журам”-д дор дурдсан агуулга бүхий бүлэг, хэсэг, заалтыг нэмсүгэй.  

1.1. 1.6.Ашиглалтын тусгай зөвшөөрөл нь цуцлагдсан, хүчингүй болсон, 
хугацаа нь дуусгавар болсон болон улсын төсвийн хөрөнгөөр хайгуул хийж 
нөөцийг нь тогтоосон талбайг ашиглалтын эсхүл хайгуулын тусгай зөвшөөрөл 
олгох сонгон шалгаруулалтад хамруулахыг геологи, уул уурхайн асуудал эрхэлсэн 
төрийн захиргааны байгуулллага тогтооно. 

1.2. 2.1.6.Босго үнийн зөрүүтэй төлсөн болон байгууллага өөрийн 
эзэмшлийн бус данснаас төлсөн тохиолдолд сонгон шалгаруулалтад оролцох 
эрхгүй болно. 

1.3. “ДӨРӨВ1. АШИГТ МАЛТМАЛЫН ТУСГАЙ ЗӨВШӨӨРӨЛ ОЛГОХ 
ШАЛГУУР НӨХЦӨЛ” гэж; 

1.4. 41.1.Талбайг сонгон шалгаруулалтад оруулахаас өмнө тухайн 
талбайн нөөцийн бүртгэл, нөөцийн хөдөлгөөн, олборлосон хэмжээ, үлдэгдэл нөөц 
болон холбогдох тайлан, баримт бичгийг шалгана. 

1.5. 41.2.Тухайн талбайд нөөц тогтоогдоогүй, ордын нөөцийг бүрэн 
ашиглаж, нөөцийн үлдэгдэлгүй нь тогтоогдсон бол хайгуулын тусгай зөвшөөрөл 
олгох сонгон шалгаруулалтад хамруулна. 

1.6. 41.3.Тухайн талбайд нөөц тогтоогдсон бөгөөд нөөцийн үлдэгдэлтэй 
бол тухайн үлдэгдэл нөөцтэй хэсэгт ашиглалтын тусгай зөвшөөрөл олгох сонгон 
шалгаруулалтыг зохион байгуулах бэлтгэл ажлыг хангана. 

1.7. 41.4.Ашиглалтын тусгай зөвшөөрөл олгох сонгон шалгаруулалтыг 
зохион байгуулах талбайн бэлтгэлийг хангах хүрээнд дараах ажлыг гүйцэтгэтгэсэн 
байна. Үүнд: 

1.8. 41.4.1.талбайн үндсэн мэдээллийг нөөцийн бүртгэл, хайгуулын ажлын 
үр дүнгийн тайлан, техник, эдийн засгийн үндэслэл, уулын ажлын тайлан болон 
бусад холбогдох мэдээлэлд үндэслэн тодорхойлно. 

1.9. 41.4.2.үндсэн мэдээлэлд талбайн байршил, солбицол, хэмжээ, ашигт 
малтмалын төрөл, нөөцийн хэмжээ, агуулга, нөөцийн ангилал, олборлолтын 



хэмжээ, үлдэгдэл нөөцийн хэмжээ, холбогдох зургууд болон тухайн талбайтай 
холбоотой бусад шаардлагатай мэдээллийг тусгана. 

1.10. 41.4.3.энэхүү журмын 41.4.1, 41.4.2-т заасан мэдээллийг  геологи, уул 
уурхайн асуудал хариуцсан төрийн захиргааны байгууллагын уул уурхайн асуудал 
хариуцсан нэгж боловсруулна. 

1.11. 41.5.Ашиглалтын тусгай зөвшөөрөл олгох сонгон шалгаруулалтын 
босго үнэ нь тухайн ордыг ашиглах урьдчилсан техник-эдийн засгийн үнэлгээний  
өнөөгийн үнэ цэнийн 5 хувь байна. 

1.19. 4.5. Ашигт малтмалын тухай хуулийн 20.5.5-д заасан нөхцөл үүссэн 
тухайн талбайд төлөгдсөн босго үнийг оролцогчдод буцаан олгосны дараа сонгон 
шалгаруулалтыг дахин зарлах ба хүсэлтийг хүлээн авах хугацаа 14 хоног байна. 

1.20. 4.6. Шалгараагүй оролцогчийн босго үнийг газрын даргын тушаалаар 
баталгаажуулсан сонгон шалгаруулалтын комиссын дүгнэлтийг үндэслэн буцаан 
олгоно; 

1.21. 5.2.4. Сонгон шалгаруулалт зохион байгуулахтай холбоотой 
ажиллагаанд системийн болон техникийн саатал гарсан тохиолдолд комисс 
холбогдох хугацааг ажлын 5 хүртэл хоногоор хойшлуулж болно. Энэ тохиолдолд 
нийтэд мэдээлнэ; 

 
2. Сонгон шалгаруулалтын журмын холбогдох заалт, хавсралтуудыг дор 

дурдсан агуулгаар өөрчлөн найруулсугай. 
 

2.1.  1.1. “Энэхүү ... зорилго нь Ашигт малтмалын хайгуулын тусгай 
зөвшөөрлийг (цаашид “Тусгай зөвшөөрөл” гэх) олгох ...” гэснийг “Энэхүү ... зорилго 
нь Ашигт малтмалын тусгай зөвшөөрлийг (цаашид “Тусгай зөвшөөрөл” гэх) олгох 
...” гэж; 

2.2.      3.1.1. хамгийн өндөр үнийн санал ирүүлсэн оролцогчид 50 (тавин) 
оноо, бусад оролцогчдын ирүүлсэн үнэ бүрийг цахим системд илгээсний дагуу 
хамгийн өндөр үнэтэй харьцуулж доорх томьёогоор тооцоолно; 

 
Бусад оролцогчийн үнийн санал  

Бусад оролцогчийн үнийн саналын оноо = - - - - - - - - - - - - - - - - - - - - - - - - - - - - х 50 
Хамгийн өндөр үнийн санал 

 
2.3.     Журмын “3.2.1. оролцогчдоос ирүүлсэн техникийн саналыг журмын 

4, 5 дугаар хавсралтад заасны дагуу үнэлнэ” гэж; 

 
2.4. Журмын “3.1.3” гэснийг “3.1.2” гэж, “3.2.2” гэснийг “3.2.1” гэж, “3.2.3” 

гэснийг “3.2.2” гэж, “5.1.2” гэснийг “5.1.1” гэж, “5.1.3” гэснийг “5.1.2” гэж, “5.1.4” 
гэснийг “5.1.3” гэж, “5.1.5” гэснийг “5.1.4” гэж; 

 
2.5. Журмын 5.1.4.-д “... хайгуулын төлөвлөгөө, тайлан, ...” гэсний дараа “ 

уул уурхайн төслийн хөрөнгө оруулалт, техник, технологи, эдийн засгийг...” гэж;  
 

2.6. Журмын 1 дүгээр хавсралтаар батлагдсан “Мэдээлэлтэй танилцах 
зөвшөөрөл”-ийн “... ашигт малтмалын хайгуулын тусгай зөвшөөрөл олгох” гэснийг 
“... ашигт малтмалын тусгай зөвшөөрөл олгох” гэж;   

 
2.7. Журмын 2 дугаар хавсралтаар батлагдсан “Төсөлд оролцох 

мэргэжлийн боловсон хүчний жагсаалтын маягт”-ын “...ашигт малтмалын хайгуул 



хийх зөвшөөрөл олгохоор...” гэснийг “...ашигт малтмалын тусгай зөвшөөрөл 
олгохоор ...” гэж;   

 
2.8. Журмын 3 дугаар хавсралтаар батлагдсан “Төсөлд хэрэглэгдэх тоног 

төхөөрөмжийн жагсаалтын маягт”-ын “...ашигт малтмалын хайгуул хийх зөвшөөрөл 
олгохоор...” гэснийг “...ашигт малтмалын тусгай зөвшөөрөл олгохоор ...” гэж;   

 
3. Сонгон шалгаруулалтын журмын 3.1.2, 3.2.1, 5.1.1 дэх заалтыг хассугай. 
 
4. “Ашигт малтмалын хайгуул болон ашиглалтын тусгай зөвшөөрөл олгох 

сонгон шалгаруулалтын техникийн саналын үнэлгээ”-г Сонгон шалгаруулалтын 
журмын 4, 5 дугаар хавсралт ёсоор баталсугай. 

 
5. Ашигт малтмалын хайгуулын тусгай зөвшөөрөл олгох сонгон шалгаруулалт 

зарласан 3000 гектар хүртлэх талбайн босго үнэ 20,000,000 (хорин сая), түүнээс 
дээш хэмжээтэй талбайд нэг гектар тутамд 7,000 (долоон мянга) төгрөг байхаар 
тус тус тогтоосугай. 

 
6. Энэ тушаал батлагдсантай холбогдуулан Аж үйлдвэр, эрдэс баялгийн 

сайдын 2024 оны 12 дугаар сарын 27-ны өдрийн А/102 дугаар тушаалын 2 дахь 
заалт болон 4 дүгээр хавсралтыг тус тус хүчингүй болсонд тооцсугай. 

 
7. Сонгон шалгаруулалтын журамд оруулсан нэмэлт, өөрчлөлтийг Хууль зүй, 

дотоод хэргийн яаманд хүргүүлж, захиргааны хэм хэмжээний актын улсын нэгдсэн 
санд бүртгүүлэхийг Төрийн нарийн бичгийн дарга (Б.Дашпүрэв)-д үүрэг 
болгосугай. 

 
8. Энэ тушаалын хэрэгжилтийг хангаж ажиллахыг Аж үйлдвэр, эрдэс 

баялгийн яамны Геологийн бодлогын газар, Уул уурхайн бодлогын газар, Ашигт 
малтмал, газрын тосны газар, Үндэсний геологийн албанд тус тус даалгасугай. 

 
9. Тушаалын хэрэгжилтэд хяналт тавьж ажиллахыг Хяналт-шинжилгээ, 

үнэлгээ, дотоод аудитын газар /Ц.Өнөрнасан/-т даалгасугай. 
 
 
 
 

САЙД     Г.ДАМДИННЯМ  
 
 
 
 

 
 
 
 
 
 
 
 
 
 
 
 



Аж үйлдвэр, эрдэс баялгийн сайдын  
2026 оны ... сарын ... –ний өдрийн  

... дугаар тушаалын  4 дүгээр хавсралт 
 

 

 
АШИГТ МАЛТМАЛЫН ХАЙГУУЛЫН ТУСГАЙ ЗӨВШӨӨРӨЛ ОЛГОХ СОНГОН 

ШАЛГАРУУЛАЛТЫН ТЕХНИКИЙН САНАЛЫН ҮНЭЛГЭЭ 
 

№ Шалгуур үзүүлэлт Үнэлгээ 

Төслийн техникийн баримт бичгийн үнэлгээ 2-50 

1 Талбайн геологи, хайгуулын ажлын төлөвлөлт /3 жилээр/ 0-12 

 Геологи, хайгуулын ажлыг оновчтой, зөв төлөвлөсөн: Талбайд өмнө 
гүйцэтгэсэн геологийн судалгааны ажлын үр дүнтэй танилцаж, талбайн 
геологийн тогтоц, ашигт малтмалын тархалтын зүй тогтлыг бүрэн 
судалсан байх, үүний үндсэн дээр тухайн талбайн ашигт малтмалын 
хуримтлалд хэтийн төлөвийн үнэлгээ өгч, хайгуул хийх ашигт малтмалын 
төрлийг тодорхойлон дүгнэсэн байх, түүнд үндэслэн хайгуулын ажлын 
арга аргачлалыг сонгон, ажлын хэмжээг тооцсон төслийг зохиож, төсвийг  
тооцсон буюу төсөл, төсвийг бодитой, зөв төлөвлөсөн байх. Мөн 
холбогдох зургуудыг шаардлагын дагуу зохиож, хавсаргасан бол 

9 -12 

Геологи хайгуулын ажил төлөвлөсөн: Талбайн геологийн тогтцыг гүйцэт 
судлаагүй, хайгуулын шатны ажлуудыг ерөнхийд нь төлөвлөсөн бол 

6-8 

Геологи, хайгуулын ажлын төлөвлөлт хангалтгүй: Хайгуулын талбайн 
мэдээлэлтэй бүрэн танилцаагүй, судалгааны ажлын зорилго тодорхой 
бус, төлөвлөсөн хайгуулын ажлын арга, аргачлал, ажлын хэмжээ 
оновчтой бус бол 

3-5 

Геологийн мэдээлэл, арга аргачлалын бичиглэл, ажлын хэмжээ, төсөв  
байхгүй, дутуу, алдаатай материал ирүүлсэн бол. 

0-2 

2 Байгаль орчныг хамгаалах, нөхөн сэргээх ажил, зардлын хэмжээ, 
хэрэгжүүлэх хугацааг тооцсон төлөвлөлт, мэдээлэл /3 жилээр/ 

0-6 

 Байгаль орчныг хамгаалах, нөхөн сэргээлтийн ажлыг бодитой, хангалттай 
төлөвлөсөн: Хайгуулын ажил гүйцэтгэхээр төлөвлөсөн уулын малталт, 
өрөмдлөгийн ажлын хэмжээнд төлөвлөсөн байгаль орчныг хамгаалах, 
нөхөн сэргээх зардал хангалттай, хайгуулын ажилтай уялдаатай  
төлөвлөгдсөн бол 

5-6 

Байгаль орчныг хамгаалах, нөхөн сэргээлтийн ажлыг алдаатай 
төлөвлөсөн байх: Хайгуулын ажил гүйцэтгэхээр төлөвлөсөн уулын 
малталт, өрөмдлөгийн ажлын хэмжээнд төлөвлөсөн зардал хангалтгүй, 
дутуу төлөвлөгдсөн бол 

3-4 

Байгаль орчныг хамгаалах, нөхөн сэргээлтийн ажлыг хангалтгүй 
төлөвлөсөн: Хайгуулын ажил гүйцэтгэхээр төлөвлөсөн уулын малталт, 
өрөмдлөгийн ажлын хэмжээнд буруу төлөвлөсөн, зардал хангалтгүй, 
эсхүл мэдээлэл ирүүлээгүй бол 

0-2 

3 Мэргэжлийн боловсон хүчнээр хангагдсан байдал болон тэдгээрийн 
туршлага чадвар 

2-12 

3.1 Мэргэжлийн боловсон хүчний туршлага, чадвар 1-5 

 
Монгол Улсын Зөвлөх геологич үндсэн ажилтнаар ажилладаг болон 
гэрээгээр ажиллах бол 

4-5 

Монгол Улсын Мэргэшсэн геологич үндсэн ажилтнаар болон гэрээгээр 
ажиллах бол  

2-3 

Мэргэжлийн геологич ажилладаг бол 1 

3.2 Мэргэжлийн боловсон хүчнээр хангагдсан байдал 1-7 

 Төслийг гүйцэтгэх өөрийн үндсэн ажилтантай буюу инженер, техникийн 
ажилчид болон геологич 100 хувь хангагдсан бол (НДШ төлөлтийг тухайн 

7 



аж ахуйн нэгж 3 жил болон түүнээс дээш төлсөн, НДШ нотлогдсон). 

Төслийг гүйцэтгэх өөрийн үндсэн ажилтантай буюу инженер, техникийн 
ажилчид болон геологич 100 хувь хангагдсан бол (НДШ төлөлтийг тухайн 
аж ахуйн нэгж 3 жил хүртэл төлсөн, НДШ нотлогдсон). 

4-6 

Төслийг гэрээгээр гүйцэтгүүлэх бол (инженер, техникийн ажилчид болон 
геологчид <99 хувь) 

1-3 

4 Төсөлд ажиллах техник тоног төхөөрөмжөөр хангагдсан байдал 
(Гэрээ, техникийн гэрчилгээ болон бусад нотлох баримтыг төсөлд 
хавсарган ирүүлнэ) 

0-5 

 Геологи, хайгуулын ажил гүйцэтгэх өөрийн өмчийн өрмийн, геофизикийн 
болон бусад техник тоног төхөөрөмжөөр хангагдсан бол (өрөм, 
геофизикийн багажийг нотлох хавсралтууд: худалдааны гэрээ, техникийн 
гэрчилгээ болон бусад нотлох баримт бичиг) 

5 

Геологи, хайгуулын ажил гүйцэтгэх өрөм, геофизикийн болон бусад 
техник тоног төхөөрөмжийг түрээсэлдэг эсвэл гэрээгээр хайгуулын ажил 
гүйцэтгүүлэх бол (түрээсийн болон хамтран ажиллах гэрээ, техникийн 
гэрчилгээ болон бусад нотлох баримт бичиг) 

3 

Геологи, хайгуулын ажил гүйцэтгэх техник тоног төхөөрөмжийн мэдээлэл 
ирүүлээгүй, эсхүл алдаатай ирүүлсэн бол. 

0-1 

5 Монгол Улсад тогтвортой үйл ажиллагаа явуулж байсан эсэх 1-10 

 Монгол Улсад 10 болон түүнээс дээш жил үйл ажиллагаа явуулсан бол 10 

Монгол Улсад 6-9 жил үйл ажиллагаа явуулсан бол 6-9 

Монгол Улсад 3-5 жил үйл ажиллагаа явуулсан бол 3-5 

Монгол Улсад 1-2 жил үйл ажиллагаа явуулсан бол 1-2 

6 Тогтвортой татвар төлөгч эсэх (татварын тайлангаар баталгаажуулсан 
байна.) 

1-5 

 Сүүлийн 10 жил борлуулалтын орлоготой тайлан өгсөн бол 5 

Сүүлийн 6-9 жил борлуулалтын орлоготой тайлан өгсөн бол 4 

Сүүлийн 3-5 жил борлуулалтын орлоготой тайлан өгсөн бол 3 

Сүүлийн 0-2 жил борлуулалтын орлоготой тайлан өгсөн бол 2 

Сүүлийн 3 жилээс дээш Х тайлан өгсөн бол 1 

НИЙТ ОНОО 50 

 
 

 

 

 

 

 

 

 

 

 

 

 

 

 

 

 

 

 

 

 

 



Аж үйлдвэр, эрдэс баялгийн сайдын  
2026 оны ... сарын ... –ний өдрийн  

... дугаар тушаалын 5 дугаар хавсралт 
 

АШИГТ МАЛТМАЛЫН АШИГЛАЛТЫН ТУСГАЙ ЗӨВШӨӨРӨЛ ОЛГОХ 
СОНГОН ШАЛГАРУУЛАЛТЫН ТЕХНИКИЙН САНАЛЫН ҮНЭЛГЭЭ 
 

№ Шалгуур үзүүлэлт Үнэлгээ 

Төслийн техникийн баримт бичгийн үнэлгээ 1-50 

1 Урьдчилсан техник, эдийн засгийн үндэслэл, төсөл 1-15 

1.1 

Нөөц ашиглалт 1-5 

Бүрэн ашигласан бол 5 

Хагас ашигласан бол 3-4 

Бага ашигласан бол 1-2 

1.2 

Бүтээгдэхүүний боловсруулалт 1-5 

Эцсийн бүтээгдэхүүн үйлдвэрлэсэн бол 5 

Хагас боловсруулсан бүтээгдэхүүн болон баяжмал 3-4 

Баяжуулалт, боловсруулалт хийгдэхгүй бол 1-2 

1.3 

Улс, орон нутгийн төсөвт төвлөрүүлэх орлого 1-5 

Борлуулалтын орлогын ≥25% 5 

Борлуулалтын орлогын ≥20% 4 

Борлуулалтын орлогын ≥15% 3 

Борлуулалтын орлогын ≥10% 2 

Борлуулалтын орлогын ≥5% 1 

2 Байгаль орчныг хамгаалах, нөхөн сэргээх ажил  0-6 

 

Тухайн талбайд нөхөн сэргээлтийн ажлыг бүрэн хийхээс гадна өөр 
газарт дүйцүүлэн хамгаалалт хийвэл 

6 

Тухайн талбайд нөхөн сэргээлтийн ажлыг бүрэн хийхээс гадна 
бусад чиглэлээр ашиглах боломжийг бүрдүүлсэн нөхцөлд /аялал 
жуулчлал гэх мэт/ 

5 

Олборлосон хэсэгт нөхөн дүүргэлт хийж техникийн болон 
биологийн нөхөн сэргээлт хийх тохиолдолд 

3-4 

Олборлосон хэсэг болон овоолгыг хэлбэржүүлж техникийн болон 
биологийн нөхөн сэргээлт хийх тохиолдолд 

2 

Байгаль орчныг хамгаалах, нөхөн сэргээлтийн ажлыг бүрэн хийхээр 
төлөвлөөгүй тохиолдолд 

0-1 

3 
Мэргэжлийн боловсон хүчнээр хангагдсан байдал болон 
тэдгээрийн туршлага чадвар 

0-8 

3.1 

Мэргэжлийн боловсон хүчний туршлага, чадвар 0-3 

Монгол Улсын Зөвлөх инженер үндсэн ажилтнаар ажилладаг болон 
гэрээгээр ажиллах бол 

3 

Монгол Улсын Мэргэшсэн инженер үндсэн ажилтнаар болон 
гэрээгээр ажиллах бол  

2 

Уул уурхайн мэргэжлийн ажилтантай бол 1 

Уул уурхайн мэргэжлийн ажилтангүй бол 0 

3.2 Мэргэжлийн боловсон хүчнээр хангагдсан байдал 0-5 

 

Төслийг гүйцэтгэх өөрийн үндсэн ажилтантай буюу уурхайн 
ашиглалт, баяжуулалт, маркшейдер, геологи, хөдөлмөрийн 
аюулгүй байдал, байгаль орчин, эдийн засаг болон бусад 
шаардлагатай мэргэжлийн ажилтнаар бүрэн хангагдсан (НДШ 
төлөлтийг тухайн аж ахуйн нэгж 3 жил болон түүнээс дээш төлсөн, 
НДШ нотлогдсон). 

5 



Төслийг гүйцэтгэх өөрийн үндсэн ажилтантай буюу уурхайн 
ашиглалт, баяжуулалт, маркшейдер, геологи, хөдөлмөрийн 
аюулгүй байдал, байгаль орчин, эдийн засаг болон бусад 
шаардлагатай мэргэжлийн ажилтнаар бүрэн хангагдсан (НДШ 
төлөлтийг тухайн аж ахуйн нэгж 3 жил хүртэл төлсөн, НДШ 
нотлогдсон). 

4 

Төслийг гүйцэтгэх өөрийн үндсэн ажилтантай буюу уурхайн 
ашиглалт, баяжуулалт, маркшейдер, эдийн засаг зэрэг мэргэжлийн 
ажилтнаар хангагдсан (НДШ төлөлтийг тухайн аж ахуйн нэгж 3 жил 
болон түүнээс дээш төлсөн, НДШ нотлогдсон). 

3 

Төслийг гүйцэтгэх өөрийн үндсэн ажилтантай буюу уурхайн 
ашиглалт, баяжуулалт, маркшейдер, эдийн засаг зэрэг мэргэжлийн 
ажилтнаар хангагдсан (НДШ төлөлтийг тухайн аж ахуйн нэгж 3 жил 
хүртэл төлсөн, НДШ нотлогдсон). 

2 

Мэргэжлийн ажилтнуудыг гэрээгээр ажиллуулах бол  1 

4 

Төсөлд ажиллах техник тоног төхөөрөмжөөр хангагдсан 
байдал 

0-7 

Олборлолт, тээвэр, боловсруулалтын шаардлагатай техник, тоног 
төхөөрөмжөөр бүрэн хангагдсан бол (худалдааны гэрээ, техникийн 
гэрчилгээ болон бусад нотлох баримт бичиг) 

6-7 

Олборлолт, тээвэр, боловсруулалтын шаардлагатай техник, тоног 
төхөөрөмжөөр бүрэн бус хангагдсан бол (худалдааны гэрээ, 
техникийн гэрчилгээ болон бусад нотлох баримт бичиг) 

4-5 

Техник тоног төхөөрөмжийг түрээсэлдэг эсвэл гэрээгээр 
гүйцэтгүүлэх бол (түрээсийн болон хамтран ажиллах гэрээ, 
техникийн гэрчилгээ болон бусад нотлох баримт бичиг) 

2-3 

Шаардлагатай техник тоног төхөөрөмжийн мэдээлэл ирүүлээгүй, 
эсхүл алдаатай ирүүлсэн бол 

0-1 

5 

Санхүүгийн чадавх 1-8 

Төслийг 100% өөрийн хөрөнгөөр санхүүжүүлэхээ нотолсон бол 7-8 

Төслийг зээлээр санхүүжүүлэхээ нотолсон бол 5-6 

Бусадтай хамтарч санхүүжүүлэхээ нотолсон бол 3-4 

Санхүүжүүлэх боломжоо бүрэн нотолж чадаагүй бол 1-2 

6 Нийгэмд үзүүлэх нөлөөлөл 0-6 

 

Улс болон орон нутгийн шинж чанартай төсөл, хөтөлбөрүүдийг 
санхүүжүүлэх бол 

6 

Орон нутгийн шинж чанартай төсөл, хөтөлбөрүүдийг санхүүжүүлэх 
бол 

5 

Орон нутагт шинээр бизнес бий болгох санаачилгыг дэмжих бол 4 

Орон нутгийн хөдөлмөр эрхлэлтийг дэмжих бол 3 

Орон нутгийн бизнес эрхлэлтийг дэмжих бол 1-2 

Орон нутагт дэмжлэг үзүүлэхгүй бол 0 

НИЙТ ОНОО 50 

